
Հոդված 1. Օրենքի կարգավորման առարկան

1. Սույն օրենքը կարգավորում է «Մայլեռ» ներդրումային ծրագրի շրջանակներում «Մայլեռ Մաունթայն Ռեզորթ» փակ բաժնետիրական ընկերությանը խաղատան լիցենզիայի տրամադրման հետ կապված հարաբերությունները:

Հոդված 2. Օրենքում օգտագործվող հիմնական հասկացությունները

1. Սույն օրենքում կիրառվող հիմնական հաuկացություններն ունեն հետևյալ իմաստը.
1) «Մայլեռ» ներդրումային ծրագիր (այսուհետ` Ծրագիր)` Հայաստանի Հանրապետության կառավարության կողմից հավանության արժանացած` 30 միլիարդ ՀՀ դրամի ներդրմամբ Հայաստանի Հանրապետության Արագածոտնի մարզի Ապարան համայնքի տարածքում  2080 (երկու հազար ութսուն) հեկտար ընդհանուր մակերեսով հողամասում լեռնային հանգստավայրի կառուցում, մասնավորապես՝ ճոպանուղու, հյուրանոցների և սահուղիների կառուցում ու շահագործում.
2) Ծրագիր իրականացնող կազմակերպություն` «Մայլեռ Մաունթայն Ռեզորթ» փակ բաժնետիրական ընկերություն (այսուհետ՝ Ընկերություն):
 
Հոդված 3. Լիցենզիայի տրամադրումը

1. Ծրագրի իրականացման շրջանակներում՝
1) Ընկերությանը խաղատան գործունեության լիցենզիան տրամադրվում է «Շահումով խաղերի, ինտերնետ շահումով խաղերի և խաղատների մասին», «Լիցենզավորման մասին» օրենքներին և սույն օրենքին համապատասխան:
2) Լիցենզիան տրամադրվում է Ծրագրի իրականացման համար նախատեսված տարածքում «խաղատան կազմակերպում» գործունեության նպատակով։

Հոդված 4. Պետական տուրքի դրույքաչափը և պետական տուրքի հետ կապված հարաբերությունները

1. Ծրագրի շրջանակներում Ընկերությանը սույն օրենքի 3-րդ հոդվածով սահմանված լիցենզիայի տրամադրման նպատակով գանձվում է տարեկան պետական տուրք՝ «Պետական տուրքի մասին» օրենքի 19-րդ հոդվածի 14. Վիճակախաղերի, շահումներով խաղերի բնագավառ բաժնի 14.2.3-րդ կետով Ջերմուկ քաղաքում շահումներով խաղերի և խաղատների կազմակերպման համար նախատեսված դրույքաչափով: Պետական տուրքի գծով պարտավորությունների ծագման, պետական տուրքը գանձելու, վերադարձնելու, պետական տուրք վճարողների իրավունքների և պարտականությունների, ինչպես նաև պետական տուրքի հետ կապված մյուս հարաբերությունները կարգավորվում են «Պետական տուրքի մասին» օրենքով:

Հոդված 5. Լիցենզիայի ստացման դիմելը և դադարեցումը

1. Ծրագրով նախատեսված ճոպանուղու և 2 (երկու) հյուրանոցների շահագործման հանձնման պահից Ընկերությունը կարող է դիմել լիցենզավորող մարմին «խաղատների կազմակերպում» գործունեության լիցենզիա ստանալու նպատակով: Լիցենզիան տրամադրվում է «Լիցենզավորման մասին» օրենքի դրույթներին համապատասխան։
2. Սույն օրենքի շրջանակներում տրամադրված լիցենզիայի գործողությունը դադարեցվում է Հայաստանի Հանրապետության օրենսդրությամբ սահմանված կարգով:
 
Հոդված 6. Եզրափակիչ մաս
1. Սույն օրենքն ուժի մեջ է մտնում պաշտոնական հրապարակման օրվան հաջորդող տասներորդ օրը:
 





















ՆԱԽԱԳԻԾ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
ՕՐԵՆՔԸ
«ՇԱՀՈՒՄՈՎ ԽԱՂԵՐԻ, ԻՆՏԵՐՆԵՏ ՇԱՀՈՒՄՈՎ ԽԱՂԵՐԻ ԵՎ ԽԱՂԱՏՆԵՐԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԼՐԱՑՈՒՄ ԿԱՏԱՐԵԼՈՒ ՄԱՍԻՆ

Հոդված 1. «Շահումով խաղերի, ինտերնետ շահումով խաղերի և խաղատների մասին» 2003 թվականի դեկտեմբերի 13-ի ՀO-1-Ն օրենքի 6-րդ հոդվածի 3-րդ մասի 2-րդ կետի «ա» ենթակետում «Սյունիքի մարզի Մեղրի համայնքի վարչական սահմաններում» բառերից հետո լրացնել «, ««Մայլեռ» ներդրումային ծրագրի շրջանակներում «Մայլեռ Մաունթայն Ռեզորթ» փակ բաժնետիրական ընկերությանը խաղատան լիցենզիա տրամադրելու մասին» ՀՀ օրենքով նախատեսված վայրում» բառերը։ 
Հոդված 2. Սույն օրենքն ուժի մեջ է մտնում պաշտոնական հրապարակման օրվան հաջորդող տասներորդ օրը:

